
Sonuncu dəfə 1988-ci ilin fevral 
ayından başlanan yeni qlobal terror 
dalğası bu gün də davam etməkdə, 
genişlənməkdə və şiddətlənməkdədir. 
Statistika göstərir ki, son otuz 
ildə Türk dünyasına – xüsusilə 
Azərbaycana qarşı müasir faşiz-
min ən təhlükəli təzahürlərindən 
olan beynəlxalq erməni terroru 
daim genişlənmiş və daha da 
qəddarlaşmışdır. Bu dövrdə erməni 
terrorçuları Azərbaycana qarşı 
təxminən 500-ə yaxın terror aktı 

törətmiş, nəticədə 2000-dən çox in-
san həlak olmuş, on minə yaxın insan 
əlil olmuş, müxtəlif dərəcəli bədən 
xəsarətləri almışdır. Erməni faşiz-
minin dəhşətlərindən söz açarkən 
təkcə Xocalı soyqırımını göz önünə 
gətirmək kifayətdir. 

Tarix göstərir ki, erməni faşistləri 
beynəlxalq hüququn hamı tərəfindən 
qəbul edilmiş bütün prinsiplərini 
mütəmadi qaydada pozmuş, qoca-
lara, qadınlara, uşaqlara qarşı ən 
qəddar və amansız cinayətlərə yol 
vermişlər. Onlar Cenevrə Kon-
vensiyasının da bütün tələblərini 
pozmuşlar. Elə bu günlərdə biz 
bunların canlı şahidləriyik. Ermənilər 
Azərbaycan ərazisinin 20 faizini 
işğal etmiş, bir milyondan çox insan 
öz doğma torpaqlarından didərgin 
salınmış, ümumilikdə ölkəmizə 300 
milyard ABŞ dollarından çox ziyan 
vurmuşlar. 

Mütəxəssislər indiyədək terro-
run yüzdən çox təsnifatını müəyyən 
etmişlər. Qətiyyətlə demək olar ki, 
bizim eradan əvvəl 44-cü ildə Qay 
Yuli Sezarın öldürülməsi ilə başla-
nılması güman edilən terrorun indiyə 
qədər davam edən xronologiyasında 
yüzdən çox erməni terror təşkilatı 
bu təsnifata daxil edilən bütün növ 
cinayətləri və həm də ən qəddar 
formada icra etmiş yeganə millətdir. 
Beynəlxalq hüququn bütün prinsip 
və şərtlərini pozan və “diplomatiya 
terroru” kimi elmə daxil edilən terro-
run əsasını da ermənilər qoymuşlar. 
Belə “nümunələr” çoxdur. Böyük 
güclərin, beynəlxalq və regional 
təşkilatların erməni terrorizmi ilə 
bugünkü mübarizəsi, etiraf edək 
ki, adekvat hesab oluna bilməz və 
çox geridə qalmışdır. İnsan hüquq 
və azadlıqlarını önə çəkən bir sıra 
dövlətlər də indi terroru dövlət 
fəaliyyətinə çevirmiş və hətta ondan 
həyasızcasına bəhrələnməkdədirlər. 
Etiraf edim ki, anormal davranışları, 
psixi patologiyası açıq-aşkar görünən 
N.Paşinyanın, onun himayədarı kimi 
çıxış edən E.Makronun, hətta onu 
haqlı hesab edən BMT-nin Baş katibi 
A.Quterreşin ədalətsiz mövqeləri, 
nəinki təəssüf, həm də nifrət yaradır. 

Bugünkü erməni terroru – faşiz-
mi yalnız ABŞ generalı Vesli Klark 
tərəfindən yaradıldığı, təsis edildiyi 
etiraf olunan İŞİD ilə müqayisə 
edilə bilər. V. Klark özü etiraf edirdi 
ki, ABŞ-da törədilən 11 sentyabr 
terrorundan 10 gün sonra o, Pen-
taqona gedərək, müdafiə naziri 
Donald Ramsfeld və onun müavini 
Paul Volfovitiz ilə birlikdə İŞİD, 
PKK, PYD, Taliban, Əl-Qaidə və 
digər bu kimi terror təşkilatların 
fəaliyyətinin gücləndirilməsi, 
Türkiyədə dövlət çevrilişinə hazır-
lığın sürətləndirilməsi ilə məşğul 
olmuşlar. 

Bu, təkcə dünənin hadisəsi deyil. 
Tarixə ekskurs edək... II Dünya 
müharibəsi dünyanın “kommunizm 
kabusundan qurtarmaq” arzusunu 
reallaşdıra bilmədiyi halda, ABŞ-ın 

rəhbərləri hələ 1945-ci ildə məşhur 
“Dalles planı” adlanan ideyanı 
dövriyyəyə buraxmışlar. Məxfi 
səciyyə daşıyan bu müdhiş plan – 
“insan şüurunun və təfəkkürünün 
dəyişdirilməsinin mümkünlüyü” 
fərziyəsinə əsaslanırdı. Başqa 
sözlə, bu təlim “İnsan obrazının 
dəyişdirilməsi” (“changing images 
of man”) proqramı” adlanırdı. ABŞ 
və Qərb dövlətləri elmi qarşısında 
insan şüuruna və təfəkkürünə idarə 
olunan xaos təlqin etmək vəzifəsini 

qoymuşdular. Yəni, insan üçün ən 
ülvi dəyərlərin və ideyaların onun 
beynindən çıxarılması yolu ilə, onu 
konkret idarəetmə mərkəzindən 
asılı vəziyyətə salmaq, nəticədə 
sifariş əsasında, hər hansı bir 
şəxsin fəaliyyətinin müəyyən bir 
məqsədə və təyinata yönəldilməsi 
ideyasının, kənardan onun şüuruna 
yeridilməsi ilə mükəmməl texnolo-
giyaları hazırlamaq kimi “məsul” 
bir vəzifəni yerinə yetirnək nəzərdə 
tutulmuşdu. Təsadüfi deyil ki, 
sonralar Pentaqon rəhbərləri qarşıya 
qoyulan bu vəzifənin uğurla başa 
çatdırılmasını obrazlı şəkildə ifadə 
edərək göstərirdilər ki, biz, inkişafın 
elə bir səviyyəsinə nail olmuşuq ki, 
daha heç kim əsgər olmayacaq, biz 
hamımız döyüşün birgə iştirakçıla-
rına çevriləcəyik. Tapşırıq belədir: 
Daha canlı qüvvələri – əsgərləri yox, 
ümumiyyətlə, əhalinin dünyagörüşü-
nü və baxışlarını dağıtmaq, sosiumu 
birdəfəlik məhv etmək vəzifələrini 
həll etməliyik. 

Hazırda Qərb dünyasında, Yaxın 
Şərqdə, xüsusilə qonşu Ermənistanda 
baş verən qlobal proseslər – terror-
çuluq, narkobiznes, koronavirus 
kimi bioloji terror, insan və silah 
alveri, millətlər, dinlər, nəsillər, 
cinslərarası münaqişələrin və 
müharibələrin sürətlə genişlənməsi, 
transmilli mütəşəkkil cinayətlərin, 
zorakılığın və qəddarlığın, qeyri-
insani və qeyri-əxlaqi hərəkətlərin 
artması və genişlənməsi, erməni 
terror təşkilatlarının – “ASALA”, 
“Armenakan”, “Hncak”, “Daş-
naksütyun”, “Erməni gizli azadlıq 
ordusu”, “Erməni inqilab ordusu”, 
“ESƏD”, “Geqaron”, “DRO”, 
“Erməni azadlıq cəbhəsi”, “Orli 
qrupu”, “Erməni birliyi”, “Erməni 
soyqırım ədalət komandosları”, 
“Apostol” “Demokratik cəbhə” və 
onlarca digər terror təşkilatlarının 
mövcudluğu Fransa, ABŞ, Suriya, 
Livan və digər dövlətlərin “Dalles 
planı”nın artıq həyata keçirildiyi-
ni, idarəolunan xaosun dövriyyəyə 
buraxıldığını tam təsdiq edir. Bu, o 
deməkdir ki, “Yeni dünya nizamı”nın 
yaradılması, “Mason lojası”nın, 
Avropanın “Qara aristokratiyası”nın, 
“Roma klubu”nun, “Vahid dün-
ya hökuməti”nin diktəsi altında 
Z.Bzejinskinin “texnotronika” adlan-
dırdığı vasitələrin köməyi ilə hər bir 
insanın şüuru və təfəkkürü üzərində 
biokimyəvi və psixi vasitələrlə 
sosial və siyasi nəzarətin tam həyata 
keçirilməsi imkanının reallaşdırıl-
ması artıq təmin edilmişdir. Bu isə 
əvvəlcədən düşünülmüş və hazır-
lanmış xüsusi vasitələrlə – şəbəkə 
səciyyəsi daşıyan çoxsaylı üsul və 
vasitələrlə, mübahisəsiz qaydada 
həyata keçirilə bilərdi. 

Beynəlxalq və regional təşkilatlar 
BMT, NATO, İnterpol, Mərkəzi 
Kəşfiyyat İdarəsi, Harvard Psixoloji 
Klinikası, Elmi Siyasətin Tədqiqi 
İnstitutu, Sistemlərin İnkişafı 
Korparasiyası və başqa qurum-

lar bu və ya digər dərəcədə terror 
təşkilatlarının ideoloji istiqamətlərini 
müəyyənləşdirirlər. Sistemli şəkildə 
həyata keçirilən bu siyasət, eyni 
zamanda, bəşəriyyət əleyhinə 
müxtəlif səciyyə daşıyan kriminal 
əməllərlə – narkobizneslə, pornoq-
rafiya, silah alveri, informasiya 
məlumatlarının və texnoloji sirlərin 
oğurlanması, çirkli pulların yuyul-
ması, münaqişələrin qızışdırılması, 
müharibələrin, terrorçuluğun, dövlət 
çevrilişlərinin, rəngli inqilabların 
həyata keçirilməsi ilə məşğuldurlar. 
Bu proseslərdə müasir elmin ən 
yeni nailiyyətləri ilə yanaşı, insan 
psixikasına və şüuruna təsir edən, 
asılılıq yaradan vasitələr, təzyiqlər, 
meyillər şüurlu və məqsədli şəkildə 
istifadə edilməklə həyata keçirilir. 
Onun ideoloji əsası isə kütləvi infor-
masiya vasitələrinin çeşidli fəaliyyəti 
ilə təmin olunur. Beynəlxalq 
təşkilatlar böyük dövlətlərin diktəsi 
ilə işləməkdədirlər. Mənəvi-
əxlaqi dəyərlərin yüksək olduğu 
cəmiyyətlərdən fərqli ola-raq, pul, 
kapital böyük üstünlük qazanmış 
və hakim mövqe əldə etmişdir. 

Bəşəriyyətin əşrəfi olan insan 
ucuzlaşdırılmış, klonlaşdırılmış, 
ekvivalent vasitəsinə çevrilmiş, insan 
hüceyrələri kodlaşdırılmış, qəddarlıq, 
amansızlıq, əxlaqsızlıq həyat norma-
sına çevrilmişdir. Ekstrasenslərin, 
parapsixoloqların, falçıların – insan 
ruhuna və psixikasına təsir edən 
aşkar fəallığı, kibercinayətkarlığın 
şəbəkə imkanlarının tətbiqi və 
gözlənilən daha böyük təhlükələr 
irəli sürdüyümüz müddəaların əsaslı 
olduğunu tam təsdiq edir. 

ABŞ-da, Fransada, İngiltərədə, 
Hollandiyada və bu kimi digər 
ölkələrdə “postindustrial”, 
“yüksəkindustrial”, “informasiya
industrial” və “informasiya” 
cəmiyyətləri öz qlobal inkişafını 
daha çox informasiya-kommuni-
kasiya texnologiyalarının müasir 
nailiyyətləri əsasında görürlər. Bu 
sahədə elektron hesablama maşınları-
nın, bioelektronik və psixokompüter 
texnologiyalarının, informasiya-
elektron sistemlərinin çeşidli inkişafı 
dünyada, ümumiyyətlə informasi-
ya təhlükəsizliyinin daha etibarlı 
müdafiəsinə zərurət yaratmışdır. 
Cəmiyyətin, dövlətin və insanın 
həyatının və fəaliyyətinin elə bir 
sahəsi yoxdur ki, orada müasir 
informasiya texnologiyalarından ən 
müxtəlif istiqamətlərdə və forma-
larda geniş istifadə edilməsin. Bu 
proseslər kəmiyyət və keyfiyyət 
göstəricilərinə görə gündən-günə 
inkişaf edir və dərinləşir. İnsan 
beyninin, düşüncəsinin və qəlbinin 
alqoritmlərinin tədqiqi, bu sahədə 
bioloji və fizioloji proseslərin 
ultrabənövşəyi şüalara və xarici 
təsirlərə reaksiyasının, stressin, yor-
ğunluğun, depressiyanın, dezinfor-
masiyanın, psixotronik texnologiya-
ların, şüurun və təhtəlşüurun müsbət 
və mənfi yönümlərinin öyrənilməsi, 
psixikanı dəyişmək, məhv etmək, 
insanı zombiləşdirmək, kənardan 
asılı salmaq, şəxsiyyətin deforma-
siyasını və kənar təsirlərə tabeçilik 
mexanizmlərinin tədqiqi və bütün 
bu proseslərin öyrənilməsi və tətbiqi 
sahəsində əldə edilən müasir elmi 
nailiyyətlər insanı heyrətə gətirir. 

Bu gün dünya elmi tam 
təsdiq edir ki, bütün hadisələrin 
və proseslərin mərkəzi siması 
olan insan orqanizminin müxtəlif 
hissələrində, əsasən də onun baş 
beynində yerləşən təbii mərkəzlər 
müxtəlif təyinatlara və məqsədlərə 
xidmət edir. İnsanın qorxu, sevgi, 
əsəb, nifrət, qəzəb kimi hisslərini 
formalaşdıran və onun mənbəyi 
hesab olunan limbik sistem bir neçə 
mikro mərkəzlərdən ibarət olmaq-
la, gicgah payının orta hissəsində 
yerləşir və cəmi 5 qramlıq kiçik 
bir hissəni özündə ehtiva edir. Bu 
sistem insanın bütün həyatını idarə 
edən üç kiçik cismdə – talamus, 
amygdala və hipotalamus adlandı-
rılan hissələrdə mərkəzləşmişdir. 
Bu üç kiçik cismin rolu ilə beyinin 
30 milyard hüceyrəsi bir-biri ilə 
sürətli rabitə əlaqəsindədir. İnsan 
duyğularına, hisslərinə, məqsədlərinə 
və motivlərinə uyğun olaraq, onun 
idarə olunması məhz bu fəaliyyətilə 
mümkündür. Bu təbii rabitə sistemi-
nin sürəti təxminən bir avtomobilin 
saatda 700 kilometr getmə sürətinə 
uyğun olaraq dəyişir. Qorxu və sevgi 
mərkəzi olan amygdalanın kütləsi 
orta hesabla beş qramdır. Amma, o, 
az qala, yer üzündəki bütün insan-
ları məqsədli şəkildə idarə edir və 
onların tez-tez dəyişən motivasiya 
proseslərinə stimul verir. Bütün 

bunları diqqətlə öyrənən terrorçu 
mərkəzlər onların imkanlarından 
geniş istifadə etməyi bacarırlar. 
“Badamabənzər cisim” olan amygda-
la qıcıqlandıqda insanda ifrat qorxu, 
qəzəb, nifrət və hətta sevgi hissinin 
yaranmasını təmin edə bilir. Bu 
mərkəzin zədələnməsi nəticəsində 
qarşı tərəf öz cinsini tanıya bilmək 
hissini belə itirir. Başqa sözlə, şəfqət 
və sevgi hisslərinin insanda və bu 
tipli canlılarda olması tamamilə 
istisna olunur. Təcrübə göstərir 
ki, “badamabənzər” cisim daha 
çox sevgi deyil, qorxu amilindən 
qıcıqlanarsa o, artıq ilkin təyinatını 
itirir və beyinə başqa informasiyalar 
ötürməyə başlayır. Belə olduqda isə 
insan yalnız qorxu simptomları ilə 
idarə olunur. Nəticədə, sevgi hissinin 
get-gedə özəlləşməsi prosesi baş 
verir, ailələr dağılır, nikahlar pozulur, 
qəddar və amansız qətllər törədilir .

İnsan bioloji varlıq olaraq, onun 
şüuraltı təbəqəsində nüfuzu qoru-
ma instinkti mövcud olur. Bu da 
onu müxtəlif növlü fəaliyyətlərə 
təhrik edir, stimul verir, insanı öz 
qələbəsinə ruhlandırır, məğlubiyyətlə 

barışmağa imkan vermir və bütün 
bu sahələrdə mənəvi ehtiyacları-
nı ödəməyə səfərbər edilir. Çünki 
hər hansı bir məğlubiyyət hissi 
orqanizmə, bu və ya digər dərəcədə 
neqativ psixoloji və fizioloji təsir 
göstərir. Məğlubiyyət və uğursuz-
luq zamanı orqanizmdə dofaminin, 
endorfinin miqdarı azalır, yorğunluq, 
ağrı, stress hormonu olan kortizo-
lun miqdarı çoxalır və adrenalinlə 
qarışaraq qorxunu daha da artırır. Bu 
proses isə ümumilikdə orqanizmin 
immunitetinə mənfi təsir göstərir, 
sinir toxumaları qanı özünə doğru 
çəkir, nəticədə əzələlər zəifləyir, baş 
beyinin bir hissəsi olub, emosiya 
və yaddaşın formalaşmasında aktiv 
iştirak edən hippokamp adlanan 
hissə aktivləşir və yaddaşda uğursuz-
luqla bağlı neqativ xatirələr özünü 
göstərir. Bu xatirələr də yaddan 
çıxmır, bütün ömür boyu ağır bir 
yük kimi insanı fasiləsiz olaraq 
izləyir, dərd olur, onun mənfi emo-
siyalarının, konfliktlərə sürükləyən 
ziddiyyətlərinin artmasına təsir 
göstərir, müqəddəslik hissi itir. 
İnsan ən yaxın adamına qarşı qəddar 
cinayətlər etməyə asanlıqla imkan ta-
pır. Buna görə də emosiyalarını ağıla 
tabe etməyə bacaran, münaqişələri 
emosiyalarla deyil, ağılla və 
məntiqlə, səbr və təmkinlə tənzim 
etməyə çalışan şəxslər kamillik 
zirvəsinə ucalmaq keyfiyyəti qaza-
nırlar. Bu da onları daim xoşagəlməz 
hadisələrdən qoruyur. Bütün bunlar 
qanunauyğun bir proses kimi təzahür 
edir. 

Neyrofiziologiyada sübut olun-
muşdur ki, insan orqanizmində, o 
cümlədən onun düşünmə mərkəzi 
olan beynində saysız-hesabsız ney-
ronların hər birinin hərəkət trayek-
toriyası tam məlumdur və neyronlar 
heç bir kənar təsirlə öz yollarını 
dəyişə bilməzlər. Milyardlarla neyro-
nun rasional yolu var və ona bu yolla 
getməyə heç nə mane ola bilməz. 
Canlı və cansız aləmin vəhdətini, bir-
liyini göstərən mühüm əlamətlərdən 
biri də məhz elə budur. 

İnsan orqanizmində hökm sürən 
qadağalar qeyri-şüuru mahiyyət 
daşıyır. İnsan şüurundan, ağılından 
kənarda baş verən bu proseslər 
instinktiv səviyyədə idarə olunur. 
Öyrənmə və yaddaş prosesi təkcə 
beyinlə məhdudlaşmır və hər bir 
hüceyrənin özünün də öyrənmə və 
yaddaş xüsusiyyətləri olduğunu 
təsdiq edir. Bütün bu imkanla-
rın həddini dərindən bilən xüsusi 
qruplar terrorçular, kamikadzelər 
yetişdirməyə asanlıqla səy göstərir, 
terror aktlarını törətmək daxili eh-
tiyaca çevrilir və kənar yönümlərdə 
onların icrası üçüncü şəxslər 
tərəfindən asanlıqla həyata keçirilir. 
Bunlar isə məcmu şəklində orqaniz-
min fərdi səciyyəvi xüsusiyyətlərinin 
qorunub saxlanmasını, məlumatların 
toplanılmasını, onlardan istifadəni 
təşkil və təmin edir. İnsan həyatında 
baş verən proses və hadisələrin nə 
vaxtsa, özünü təkrar göstərəcəyinə və 
öz izini qoyacağına böyük əminlik 
yaradır. Buna görə də insan həyatının 
xarakter xüsusiyyətləri, ailə, təhsil, 
təlim-tərbiyə, zorakılıq, qəddarlıq 
və ya mərhəmət hisslərinin hər biri, 
tarixi yaddaşda əhəmiyyətli rol 
oynayır. İnsan mənəviyyatı, onun 
ətrafında baş verənlərə mənfi və 
ya müsbət hisslərin təsiri altında 
formalaşır. Sadə hisslərin yaşanması 
bioloji amillərdən qaynaqlandığı 
halda, mürəkkəb hislər daha çox 
insanın həyat təcrübəsindən, genetik 

xüsusiyyətlərindən, onun böyü-
düyü şəraitdən, aldığı tərbiyədən, 
təhsildən, əldə etdiyi biliklər top-
lusundan qaynaqlanır. Emosiyalar 
ötəri, tez unudulan sevgini, ağıl isə 
əbədi və uzunömürlü sevgini vəd 
edir. 

Buna görə də məhəbbət 
mənəviyyatı zənginləşdirən, 
zövqlərin oxşanması, arzuların, 
istəklərin reallaşması, xoşbəxt an-
ların yaşanması kimi hisslər toplu-
sunu özündə əks etdirməyi bacarır. 
Təcrübə təsdiq edir ki, dövriyyəyə 
buraxılmış müxtəlif vasitələrlə bu 
gün hər hansı bir insanın üçüncü 
şəxsdən asılılığı tamamilə mümkün-
dür. Məsələn, İŞİD-çilər üzərində 
aparılan müşahidələr birmənalı 
şəkildə təsdiq edir ki, onların 
qəddarlığının kökündə “sehirli iksir”, 
“dəhşətli həb” – elmdə “karta-
qon” adlanan maddə dayanır. Belə 
həblər Kobanidə yüzlərlə İŞİD-çi-
nin “Müsəlman qardaşları” PKK, 
ASALA, “Daşnaksütyun”un və digər 
terror təşkilatlarının, döyüşçülərinin 
gündəlik istifadə etdiyi maddələr 
sırasındadır. Yaxud, xüsusi hazırlan-

mış skopolamin, pentatol, LSD və 
onlarla digər sintetik narkotiklərin 
köməyi ilə insanın dili açılır, onun 
yaddaşları tam ələ keçirilir, yaxud 
ona ən qəddar, ən amansız psixoloji 
vərdişlər təlqin edilir. Buna görə də, 
bu gün müasir elmi nailiyyətlərdən, 
informasiya texnologiyaların-
dan müxtəlif ağır və mütəşəkkil 
cinayətkarlığın, o cümlədən terrorun 
icrası zamanı geniş istifadə edilir. 

Bu gün dünyada baş verən terror 
hadisələri gündən-günə genişlənən, 
mürəkkəb xarakteri ilə diqqəti cəlb 
edən dünya müharibəsini xatırladır. 
Müşahidələrimiz və təhlillərimiz tam 
təsdiq edir ki, bugünkü Ermənistanda 
və işğal olunmuş Qarabağda dövlət 
səviyyəsində narkobizneslə ter-
rorizmin birləşərək “müharibə 
mafiyası”na çevrilməsi prosesi 
artıq başa çatmışdır. Başqa sözlə, 
terrorun tədricən müharibəyə keçidi 
prosesləri baş vermişdir. Bu pros-
sesin başında isə erməni seperat-
çıları – N.Paşinyan, R.Koçaryan, 
S.Sarkisyan, S.Babayan, S.Ohanyan, 
A.Arutyunyan və digərləri daya-
nır. Bütün bunlara baxmayaraq 
beynəlxalq birlik və dünya dövlətləri 
terrorizmlə və narkobizneslə 
mübarizəni elan etdikləri halda Dağ-
lıq Qarabağda və Ermənistanda baş 
verən bu prosseslərə tam biganəlik 
hökm sürür. MDB-nin terrorla 
mübarizəyə həsr edilmiş beynəlxalq 
konfransda hazırda 9 mindən çox 
şəxsin müxtəlif terror hadisələri ilə 
bağlı olduqlarına görə beynəlxaq 
axtarışa verildiyi barədə məlumat 
səsləndirildiyi halda, onlara qarşı 
biganəlik hökm sürməkdədir. 

Ümumiyyətlə, terrorla mübarizə 
termini nisbi xarakter daşıyır. 
Bəzən hətta bu mübarizəni faktiki 
olaraq aparmaq mümkünsüz olur, 
səmərəli nəticələr vermir. Terror 
baş verdikdən sonra, onun tədqiqatı 
aparılır və çox vaxt bu tədqiqatları 
sona qədər başa çatdırmaq müm-
kün olmur. Ona görə ki, icraçılar 
düşünülmüş şəkildə özlərini məhv 
edirlər və ya terror nəticəsində 
həlak olurlar. Beynəlxalq və regi-
onal təşkilatların bu məsələyə dair 
qərarları icra olunmur. Məsələn, 
BMT-nin narkotiklərin qanun-
suz dövriyyəsi və cinayətkarlıqla 
mübarizə idarəsi Dağlıq Qarabağda, 
Suriyada, Əfqanıstanda və digər 
ölkələrdə narkobiznes fəaliyyəti və 
terrorçuluğun geniş miqyas aldığı-
nı bildiyi halda, ona qarşı heç bir 
tədbir görə bilmir. Buna necə ad 
vermək olar ki, BMT-nin Dağlıq 
Qarabağla bağlı dörd qətnaməsi 27 
ildir kağız üzərində qalmışdır. Çünki, 
bu qərarların icra mexanizmləri və 
qüvvələri faktiki olaraq mövcud 
deyildir. Qəribədir ki, indi terrorun 
və terrorçuların cəzalandırılması 
belə mümkünsüzdür. Hamı bilir ki, 
dünyanın hansı nöqtələrində terror 
yuvaları qalır. Türkiyə diplomat-
larına qarşı törədilən terrorların 
əksər təşkilatçıları və icraçıları ya 
ümumiyyətlə cəzalandırılmamış və 
ya vaxtından əvvəl azadlığa bura-
xılmış, sanki onların öz əməllərini 
yenidən davam etdirmələrinə şərait 
yaradılmışdır. Bir çox erməni terror-
çuları az müddət keçdikdən sonra 
himayədarları vasitəsilə azadlığa 
buraxılırlar. 

Beynəlxalq Cinayət Məcəlləsi 
və milli dövlətlərin cinayət 
məcəllələrində transmilli mütəşəkkil 
cinayətkarlıqla, narkobizneslə, 
terrorizmlə mübarizə nəzərdə 
tutan normalar mükəmməl hesab 

oluna bilməz. Hər hansı bir terror 
hadisəsinin sülh və insanlıq əleyhinə 
törədildiyi və sözün əsl mənasında, 
müharibə səciyyəsi daşıdığı indi 
heç kimdə şübhə yaratmır. Buna 
görə də terrorçuluq əməllərinə görə 
məsuliyyət müəyyən edən normala-
rın həm dispozisiyası, həm sanksiya-
sı və həm də belə normaların Cinayət 
Məcəlləsində yerinin bir daha 
dəqiqləşdirilməsi vaxtı çatmışdır. 
Terrorçuluq aktları törədənlərə qarşı 
ən ağır cəzanın – ölüm hökmünün 
çıxarılması da birmənalı şəkildə 
təmin olunmalı və icrası üçün təsirli 
tədbirlər görülməlidir. Müasir terror 
bəşəriyyət üçün böyük bəlalar gətirir. 
Belə əməllərə dəstək verən dövlətlər 
xüsusi sanksiyalara məruz qalmalı, 
onların beynəlxalq təşkilatlarda 
təmsilçiliyinə son qoyulmalıdır. 

Erməni separatizminin və 
terrorizminin faşist xarakteri artıq 
dünyada çox gözəl və dərindən 
başa düşülür, bilinir. Bununla 
belə separatizmlə, terrorizmlə, 
narkobizneslə mübarizə aparmağı 
özünə vəzifə hesab edən beynəlxalq 
təşkilatlar və dövlətlər, Ermənistanın 

mürtəce siyasətinə, aşkar laqeydlik 
göstərir, ikili standartlar nümayiş 
elətdirirlər. Tərəqqipərvər insan-
lar bütün bunların mahiyyətini 
və mənasını çox gözəl anlayır-
lar. Ölkəmiz belə təzahürlərlə 
mübarizədə ruhdan düşmür və 
səylərini gündən – günə artırmaq-
dadır. Zaman isə haqqın və ədalətin 
qalib gələcəyinə əminlik yaradır. 

Apardığımız tədqiqatlar 
göstərir ki, erməni terroriz-
minin əsas maliyyə mənbəyi 
narkobiznesdən bəhrələnir. İşğal 
edilmiş Azərbaycan ərazilərində 
qanunsuz yollarla yetişdirilən nar-
kotik maddələrin istehsalı və satışı 
qondarma Dağlıq Qarabağ Respub-
likasının əsas maliyyə mənbəyini 
təşkil edir. Rusiyanın “Kosmos – 
2365” peykinin apardığı çəkilişlər 
zamanı işğal olunmuş ərazilərdə 
– Kəlbəcər rayonu Zivel, Zar, Baş-
lıbel, Laçın rayonunun Əhmədli, 
Hacılı və Güləbirt, Qubadlı rayo-
nunun Çardaqlı, Fərcan yaşayış 
məntəqələrində narkotik xassəli 
bitkilərin geniş plantasiyaları, 12 
narkolaboratoriya aşkar edilmiş-
dir. Erməni terrorçuları nəzarətsiz 
qalan Zəngilanda 141 hektar, 
Qubadlıda 210 hektar, Füzulidə 
176 hektar ərazidə narkotik xassəli 
bitkilər əkmiş və becərmişlər. Vaxtı 
ilə ABŞ-da heroin qaçaqmalçılı-
ğına görə məhkum edilmiş erməni 
L.Sofayanın əldə etdiyi maliyyə 
resurslarının terror qruplarının 
maliyyələşməsinə sərf etdiyi sirr 
deyil. Sevan gölü (Göyçə gölü) 
ətrafında Yerevan, Gümrü, Ste-
pavan, Alaverdi şəhərləri yaxınlı-
ğında yetişdirilən narkotik xassəli 
bitkilərdən hazırlanan narkotik 
vasitələr qablaşdırılaraq Xankəndi 
– Yerevan – Beyrut – Moskva – 
Los-Anceles marşrutu ilə ABŞ-a 
və Qərb ölkələrinə daşınır, əldə 
edilmiş vəsaitlər isə terrorçuların 
maliyyələşməsinə sərf edilir. 

Təsadüfi deyil ki, Rusiya Dövlət 
Dumasının komissiya sədri L. Roxli-
nin apardığı yoxlama zamanı Rusiya 
müdafiə sənayesi sistemindən Dağlıq 
Qarabağın seperatçı rejiminə 9,5 
min vahid raket-artilleriya qurğula-
rının, 600 vaqon döyüş sursatının, 
72 vahid bron-texnikanın verildiyi 
təsdiq olunmuşdur. Dünyanın bir 
nömrəli terrorçusu hesab edilən 
Əl-Qaidənın rəhbəri Üsama Bin 
Ladenin maliyyələşdirdiyi “055” 
saylı narko-briqada Dağlıq Qarabağ-
da və İrəvanda fəaliyyət göstərən 
“Yevkrapa” terrorçu təşkilatla birgə 
fəaliyyət göstərir. Bu təşkilatın 2 
üzvü – Harun Xanzadyan və Taran 

Şirdaqyan yetişdirdikləri narkotik 
məhsulları Düşənbə – Moskva reysi 
ilə apararkən cinayət başında yaxa-
lanmışlar. “Kürd-fəhlə” partiyasının 
lideri Abdullah Öcalanın Dağlıq 
Qarabağ separatçı rejiminin keçmiş 
rəhbəri Robert Koçaryanla, erməni 
separatizminin ideoloqu Zori Bala-
yanla sıx əlaqələri müəyyən edil-
mişdir. Beka vadisində yerləşdirilən 
narkobiznes məhsulları terrorçu 
qruplar tərəfindən Aralıq dənizi 
vasitəsilə İspaniyaya aparılır və satı-
laraq, əvəzində silah alınıb, terrorçu 
qrupların silahlanmasına sərf edilir. 
Yaxud İran İslam Respublikasının 
narkobaronlarından biri hesab edilən 
erməni Aqabek Nersesyan Yaxın 
Şərqdə erməni “narkobos”u kimi 
tanınır. ABŞ-ın Mərkəzi Kəşfiyyat 
İdarəsində dünyanın bir nömrəli 
terrorçusu Üsama Bin Ladenin ögey 
qardaşının hazırda Dağlıq Qara-
bağda, Şuşa şəhərində Baqramyan 
küçəsində yaşadığı və narkobiznes 
fəaliyyəti ilə fəal məşğul olduğu 
haqqında dəqiq məlumatlar olmasına 
baxmayaraq BMT-nin Cinayətkarlıq 
və Narkobizneslə Mübarizə İdarəsi 

tərəfindən heç bir tədbir görülmür. 
Belə faktlar olduqca çoxdur. Sözün 
əsl mənasında, erməni terrorçula-
rı – faşistləri ikili standartlardan 
bəhrələnirlər. 

Bu gün mən həyatımın ən çətin 
və həm də ən şərəfli günlərini yaşayı-
ram desəm, səmimiyyətimə inanın... 
Dünyanın 5 qitəsinin 70-dən çox 
ölkəsində yaşayan 60 milyonadək 
azərbaycanlının xilaskarlıq missiya-
sına məhz Azərbaycan Respublika-
sının Prezidenti cənab İlham Əliyev 
rəhbərlik edir. Odur ki, xalqımızın 
müdrik liderinə müraciət edirəm: 
Cənab Prezident! 

– Siz bu millətin sınmasını, 
məhv olmasını rəva bilmədiniz. 
Rəva bilmədiniz ona görə ki, 60 
milyonluq azərbaycanlının yeganə 
bir dövləti, yeganə bir ümid yeri olan 
– Azərbaycan Respublikası ulu öndər 
Heydər Əliyev tərəfindən məhz Sizə, 
özü qədər inandığı, özü qədər etibar 
etdiyi varisinə etibar edilmişdir. 

Hörmətli, cənab Prezident! Ali 
Baş Komandan!

Mən bütün həyatımı hü-
ququn, ədalətin mühafizəsinə, 
cinayətkarlığa, onun ən təhlükəli 
növlərindən olan terrorçuluğa, 
separatizmə, narkobiznesə, başqa 
zorakı cinayətkarlıqla mübarizəyə, 
belə əməllərin kriminaloji 
problemlərin elmi – nəzəri tədqiqinə 
həsr etmişəm. Mənim üçün həyatda 
həmişə ən böyük nümunə, ən böyük 
ideal məhz ulu öndərimiz Heydər 
Əliyev olmuşdur. Biz həmişə ondan 
dərs almışıq. Bu günlərdə isə Sizin, 
Heydər Əliyevin layiqli siyasi vari-
sinin qətiyyəti, cəsarəti, mübarizliyi, 
vətənpərvərliyi bizim hər birimiz 
üçün bir örnəyə, bir nümunəyə 
çevrilmişdir. Apardığım elmi 
tədqiqatların bir sıra fraqmentlərini 
yuxarıda xatırlatmaqla bir daha 
yağı düşmənin – erməni terrorçu-
larının və faşistlərinin xarakterik 
sifətləri, qeyri-insani əməlləri, 
qəddarlıqları haqqında ötəri də olsun 
təsəvvür yaratmağa çalışdım. Belə 
düşmənlə qətiyyətli mübarizədə 
hər birimiz Sizin yanınızdayıq, 
Sizin köməkçilərinizik, Sizin haqq 
işinizin təbliğatçısıyıq. Daha bir 
şey qalmayıb. Siz iki yüz ildən çox 
xalqımıza qənim kəsilən erməni 
kabusunu çökdürmək əzmindəsiniz. 
Sizə bu haqq işinizdə böyük uğurlar, 
qələbələr arzu edirəm. Allah Sizi 
qorusun!

Bəhram ZAHIDOV,  
hüquq elmləri doktoru, professor, 

müharibə və əmək veteranı 

“Daşnaksütyun” ideoloqlarının yüz ildən çoxdur ki, 
dövriyyəyə buraxdığı erməni separatizmi, “dənizdən 
– dənizə böyük Ermənistan” xülyası Cənubi Qafqazda 
mübahisələrin və münaqişələrin, müharibə və terrorun 
qızışdırılmasında mühüm stimulverici rol oynamışdır. 
Ermənistan – Azərbaycan münaqişəsi isə 200 ildən 
çoxdur ki, davam edir. Azərbaycan xalqı uzun illərdir 
ki, ən müxtəlif üsul və vasitələrlə həyata keçirilən 
beynəlxalq terrorun, erməni faşizminin hücumlarına 
məruz qalmış, ərazilərinin bir hissəsini itirmiş insanları 
öz Vətənindən, doğma yurdlarından didərgin düşmüş, 
olmazın zümlərini yaşamışlar. 

